
<<Մինչև 3 հա հողատարածքները կաթիլային և/կամ անձրևացման ոռոգման համակարգերի ներդրման դեպքում ջրօգտագործողներին ոռոգման ջրի վարձավճարի փոխհատուցման ծրագիրը հաստատելու մասին>> Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ
	1. ՀՀ արդարադատության նախարարություն


	

	
	

	1. Նախագծի հերթական համարից հետո գրված «Ա» տառն անհրաժեշտ է փոխարինել «Լ» տառով ՝ նկատի ունենալով «Նորմատիվ իրավական ակտերի մասին» ՀՀ օրենքի (այսուհետ՝ Օրենք) 2-րդ հոդվածի 1-ին մասի 6-րդ կետի պահանջը, համաձայն որի՝  ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: Այս համատեքստում հարկ ենք համարում արձանագրել նաև, որ անհրաժեշտ է Նախագծի 2-րդ կետը խմբագրել Օրենքի 23-րդ հոդվածի 7-րդ մասի պահանջներին համապատասխան:





	Ընդունվել է մասամբ:
Լրամշակվել է:

Նախագծի 2-րդ կետը համապատասխանում է «Նորմատիվ իրավական ակտերի մասին» ՀՀ օրենքի 23-րդ հոդվածի 7-րդ մասի պահանջներին:



















	2. Նախագծի նախաբանում` որպես լիազորող նորմի, հղում է կատարվում ՀՀ կառավարության 2019 թվականի մայիսի 16-ի N 650-Լ որոշմանը:
Օրենքի 2-րդ հոդվածի 1-ին մասի 6-րդ կետի համաձայն՝ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: Հաշվի առնելով վերոշարադրյալը՝ անհրաժեշտ է Նախագծի նախաբանը լրամշակել, մասնավորապես, որպես լիազորող նորմ լոկալ ակտին արված հղումը հանել և նշել համապատասխան լիազորող նորմը: Սույն դիտողությունը բխում է Օրենքի 13-րդ հոդվածի 1-ին մասի պահանջներից։


	Ընդունվել է:
Լրամշակվել է:













	3. Նախագծի վերնագրում, Նախագծի 1-ին կետում օգտագործվում է «ոռոգման կաթիլային և անձրևացման համակարգեր» հասկացությունն, այնինչ Նախագծին կից ներկայացված ծրագրում (այսուհետ՝ Ծրագիր) օգտագործվում են «ոռոգման կաթիլային և/կամ անձրևացման համակարգեր», «ոռոգման կաթիլային կամ անձրևացման համակարգեր» հասկացությունները: Նախագծում տերմինների միասնականությունն ապահովելու նպատակով՝ անհրաժեշտ է Նախագծի վերնագիրը և Ծրագրի բովանդակությունը համապատասխանեցնել միմյանց: Նույն դիտողությունը վերաբերում է նաև Նախագծում և Ծրագրում գործածվող «ջրօգտագործողներին», «ջրօգտագործողների ընկերությունների անդամներ» և «ջրօգտագործողների ընկերությունների անդամ ջրօգտագործողներ» եզրույթներին։ Հիշյալ դիտողությունը բխում է Օրենքի 15-րդ հոդվածի 2-րդ մասի պահանջներից (նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:)։

	Ընդունվել է:
Լրամշակվել է:

	4․ Հիմք ընդունելով Օրենքի 16-րդ հոդվածի պահանջները՝ առաջարկում ենք Ծրագրի ամբողջ տեքստում օգտագործված «և/կամ» բառերը փոխարինել «և» կամ «կամ» բառերով։
	Ընդունվել է:
Լրամշակվել է:

	5. Ծրագրի 5-րդ կետի ձևակերպումն անհասկանալի և թերի, ուստի անհրաժեշտ է հիշյալ կետը խմբագրել: Նույն դիտողությունը վերաբերում է նաև Ծրագրի 6-րդ կետին:

	Ընդունվել է:
Լրամշակվել է:

	6. Ծրագրի 4-րդ գլխի վերնագիրը («ԾՐԱԳՐԻ ԻՐԱԿԱՆԱՑՄԱՆ ՍԿԶԲՈՒՆՔՆԵՐԸ») անհրաժեշտ է խմբագրել՝ նկատի ունենալով այն հանգամանքը, որ 4-րդ գլխում սկզբունքներ ներկայացված չեն: 

	Ընդունվել է:
Լրամշակվել է:

	7. Ծրագրում «օգտվելու» և «մասնակցելու» եզրույթներն օգտագործվում են առանձին իմաստներով, ինչը պարզաբանման և հստակեցման կարիք ունի, քանի որ անձի կողմից ծրագրին մասնակցելն արդեն իսկ ծրագրից օգտվելու նպատակ է հետապնդում: Հիշյալ դիտողությունը բխում է Օրենքի 15-րդ հոդվածի 2-րդ մասի պահանջներից։

	Ընդունվել է:
Լրամշակվել է:

	8. Ծրագրի 7-րդ կետի 1-ին ենթակետի «բ» պարբերությամբ նախատեսված «և/կամ տվյալ հողամասի նկատմամբ իր իրավունքը հավաստող փաստաթուղթը» եզրույթն ունի հստակեցման կարիք: Եթե խոսքը վերաբերում է այլ գույքային կամ ոչ գույքային իրավունքին, ուստի անհրաժեշտ է այն հստակ նշել:
	Ընդունվել է:
Լրամշակվել է:

	9. Ծրագրի 7-րդ կետի 3-րդ ենթակետում անհրաժեշտ է նշել,  թե ջրօգտագործողների ընկերությունը ինչ փաստաթուղթ է կազմելու` եզրակացություն, կարծիք թե առաջարկություն, քանզի Նախագծում այդ մասին որևէ կարգավորում չկա:
Սույն կետում անհրաժեշտ է որոշակիացնել նաև, թե փաստաթղթերը ինչ եղանակով և ինչ ժամկետներում են ներկայացվում:
	Ընդունվել է:
Լրամշակվել է:

	10. Ծրագրի 7-րդ կետի 4-րդ ենթակետում խոսվում է դիմումատուին ծրագրում ընդգրկելու և ոռոգման ջրի վարձը փոխհատուցելու հարցերին հավանություն տալու մասին: Սակայն, որևէ խոսք չի գնում հավանություն չտալու հիմքերի, իրավական հետևանքների մասին, ինչը, կարծում ենք անհրաժեշտ է սահմանել Ծրագրում: 

	Ընդունվել է:
Լրամշակվել է:

	11. Ծրագրի 8-րդ կետի 2-րդ ենթակետում անհրաժեշտ է հստակեցնել, թե ում կողմից է հաստատվում ջրբաշխ մատյանի ձևը և ով է այն ստորագրում:

	Չի ընդունվել:
Կարգավորվում է ՀՀ կառավարության 26.12.2002 թվականի N 2121-Ն որոշմամբ:

	12. Ծրագրի 9-րդ կետից անհրաժեշտ է հանել «Ծրագրի շահառուի կողմից օգտագործված ոռոգման ջրի վարձավճարի փոխհատուցման կարգը և ձևը.» վերնագիրը՝ նկատի ունենալով Նորմատիվ իրավական ակտերի մասին ՀՀ օրենքի  14-րդ հոդվածի 9-րդ մասի պահանջը, որի համաձայն՝  ենթաօրենսդրական նորմատիվ ակտերում կետերը, ենթակետերը և պարբերությունները վերնագրեր չեն ունենում:
	Ընդունվել է:
Լրամշակվել է:

	13. Ծրագրի 9-րդ կետի 1-ին ենթակետում անհրաժեշտ է հստակեցնել, թե «վարձավճարի մասին» հասկացությունը կոնկրետ ինչին է վերաբերում (վարձավճարի վճարման ժամկետներին, վարձավճարին չափին և այլն): Սույն կետում անհրաժեշտ է հստակեցնել նաև, թե ինչ եղանակով է ամփոփ տեղեկատվությունը ներկայացվում Ջրային կոմիտե:

	Չի ընդունվել:
Կարգավորվում է ՀՀ կառավարության 26.12.2002 թվականի N 2121-Ն որոշմամբ:

	14. Ծրագրի 9-րդ կետի 3-րդ ենթակետում օգտագործվող «պատրաստում» բառն անհրաժեշտ է փոխարինել «մշակում» բառով՝ նկատի ունենալով «Նորմատիվ իրավական ակտերի մասին» ՀՀ օրենքի պահանջները:

	Ընդունվել է:
Լրամշակվել է:

	15. Ծրագրի 5-րդ գլխի վերնագիրն անհրաժեշտ է հանել՝ նկատի ունենալով այն հանգամանքը, որ այն չի սահմանում ակնկալվող արդյունքին վերաբերելի դրույթներ և 5-րդ գլխի 10-րդ կետն անհրաժեշտ է սահմանել որպես 9-րդ կետի 4-րդ ենթակետ:

	Ընդունվել է:
Լրամշակվել է:

	16. Ծրագրում անհրաժեշտ է հստակ նախատեսել ՀՀ կառավարության կողմից վարձավճարների փոխանցման ընթացակարգը: Մասնավորապես,  Ծրագրի 10-րդ կետից պարզ չէ, թե ՀՀ կառավարությունը ամբողջ գումարն է միանգամից փոխանցում, թե մեկ անձի հաշվարկով է համապատասխան հաշվարկը կատարվում:
Բացի այդ, սույն կետից պարզ չէ, թե ինչ եղանակով է ընկերությունը ձևակերպում ջրօգտագործողի բաժանորդային քարտին, և որ դեպքերում է տրամադրվում տեղեկանք կամ անդորրագիր:
	Ընդունվել է:
Լրամշակվել է:

	2. ՀՀ ֆինանսների նախարարություն


	

	
	

	1. Նախագծով առաջարկվում է գյուղատնտեսական հողատարածքներում ոռոգման արդյունավետ եղանակների կիրառումը խթանելու նպատակով ոռոգման ջրի վարձավճարի 100%-ի չափով պետական աջակցություն ցուցաբերել ՀՀ գյուղատնտեսական մշակաբույսերով զբաղեցված մինչև 3 հա
	Ընդունվել է մասամբ:

Ծրագիրն իր բովանդակությամբ և իր բնույթով ունի ոչ միայն սոցիալական ուղղվածություն, այլ այն տնտեսական իր լծակներով կօգնի համեմատաբար նվազեցնելու մեկ միավոր ջրի ծավալին ընկնող ծախսերը, որն իր հերթին միջնաժամկետ հատվածում կթեթևացնի ՋՕԸ-երի ֆինանսական բեռը:
Կաթիլային և/կամ անձրևացման ոռոգման արդի համակարգերն իրենց բնույթով ներկայացնում են ճնշումային խողովակաշարերի առկայություն, այլ ոչ թե բաց ոռոգման համակարգեր, որը հնարավորություն է տալիս հաշվառել ջրի ծավալը:
Ինչ վերաբերում է ֆինանսական բեռին, ապա ծախսվող գումարների բեռը ընկնում է շահառուի վրա, քանի որ միջին գնահատականներով 1 հա հողատարածքում ամբողջական կաթիլային ոռոգման համակարգ ներդնելու համար միջին գնահատականներով (կախված որակից գները տատանվում են) ծախսը կազմում է 1.5 մլն դրամ: Անհրաժեշտ է նշել, որ 1 հա հողատարածքում ջրի միջին ծավալը կազմում է 4.0 հազ.մ3 ջուր: Հաշվարկները վկայում են, որ նույնիսկ փոխհատուցման դեպքում առկա է ֆինանսական տարբերություն: 


	Այդ կապակցությամբ հայտնում ենք, որ ներկայում գործում է «Ոռոգման արդիական համակարգերի ներդրման համաֆինանսավորման» ծրագիրը, որն ուղղված է գյուղատնտեսական հողատարածքներում կաթիլային ոռոգման և անձրևացման համակարգերի ներդրմանը և ունի 2 բաղադրիչ՝ նպատակային վարկերի տոկոսադրույքի մասնակի սուբսիդավորում կամ կատարված ծախսերի մասնակի փոխհատուցում:
Հետևաբար հաշվի առնելով վերոգրյալը անհրաժեշտ էր ուսումնասիրել արդեն իսկ ներդրված ոռոգման արդիական համակարգերի փորձի արդյունքների արդյունավետությունը՝ ֆինանսական և տնտեսական տեսանկյունից: Արդյոք տնտեսապես արդարացված են ոռոգման արդի համակարգերի ներդրման ծախսերը, և վարձավճարների 5 տարի ժամկետով փոխհատուցումը ինչ ներգործություն կունենա թե ջրօգտագործողի և թե պետական բյուջեի ծախսերի վրա: 
Հարկ է նկատել նաև, որ նախագծի հիմնավորմամբ բացահայտված չէ, թե առաջարկվող աջակցությունը և շահառուների սպասվող ծախսերը ինչքանով են փոխկապված միմյանց հետ, քանի որ Ծրագրով ներկայացվում է ստանդատ մոտեցում, մինչդեռ կաթիլային համակարգերի ներդրման ծախսերը՝ կախված մշակաբույսերի տեսակից որոշակի տարբեր են, ինչպես օրինակ ներկայացվում է որոշման հավելվածում:
Մյուս կողմից, եթե նպատակը ջրի օգտագործման արդյունավետության և գյուղատնտեսության արտադրողականության բարձրացումն է, համենայն դեպս՝ ըստ նախագծի հիմնավորման, ապա կասկածից դուրս է, որ դրան հասնելու անհրաժեշտ նախադրյալ է հաշվառումը։ Բայց ծրագրի 8-րդ կետում նկարագրված հաշվառման համակարգը դժվար է գնահատել որպես ժամանակակից գիտելիքին համահունչ։ Առնվազն բացահայտված չէ, թե ինչպիսի՞ «փաստացի ջրաչափության» մասին է խոսքը. եթե այն պետք է իրականացվի ժամանակակից էլեկտրոնային համակարգերով հագեցած ջրաչափիչ սարքերի միջոցով, ապա պարզ չէ, թե նույն 8-րդ կետի 2-րդ և 3-րդ ենթակետերում ինչ ընթացակարգ է նկարագրված, որովհետև դրա անհրաժեշտությունը պարզապես կբացակայի, իսկ եթե՝ ոչ և ենթադրվում է ներկայում գործող կարգավորումների (և պրակտիկայի) տրամաբանությամբ ջրաչափություն, ապա առնվազն պետք է հիմնավորվի, թե դա ինչպե՞ս է բարելավելու հաշվառումը։
Բացի այդ, չի ներկայացվել ծրագրի ֆինանսական գնահատականը և միգուցե պետք է գնահատել, թե ի՞նչ գումարի մասին է խոսքը, որը պետական բյուջեն պատրաստվում է ծախսել և քննարկել այդ գումարներով նույն ոռոգման համակարգի հաշվառման ենթակառուցվածքի բարելավման կամ ավելի ճիշտ՝ ներդրման ծրագրի իրականացման նպատակահարմարությունը։ Ընդ որում, այդ նույն ժամանակ տնտեսական հակախթաններ սահմանելով ջրի անարդյունավետ օգտագործողների համար, օրինակ՝ այդ հողատարածքում անարդյունավետ կազմակերպելու դեպքում, ջրի ավելի բարձր սակագին սահմանելու ճանապարհով։
Այլապես, նախագծով առնվազն առերևույթ՝ անհավասար պայմաններ են ձևավորվում և, ըստ էության, «պատժվում են» այն տնտեսավարողները, որոնք մինչև առաջարկվող ծրագրի մեկնարկը ներդրումներ են կատարել ու բարձր արտադրողական գյուղացիական տնտեսություն են կազմակերպել, ուստի չեն կարող դառնալ ծրագրի շահառու։
	Ընդունվել է մասամբ:

Մինչև առաջարկվող ծրագրի մեկնարկը ներդրումներ  կատարողները արդեն իսկ օգտվում են պետության կողմից տրվող սուբսիդիաներից, քանի որ տարբեր տարածաշրջաններում ունենալով տարբեր ինքնարժեք, ջրի 1 միավորին ընկնող արժեքը պետությունը սուբսիդավորվում է ՋՕԸ-ին:
Ներկայացվում է ՀՀ էկոնոմիկայի նախարարության ներկայացված կարծիքը(կցվում է)՝ ջրօգտագործողների կողմից արդեն իսկ ներդրված ոռոգման արդիական համակարգերի մասով: 

	2.  Առաջարկում ենք նաև դիտարկել Ծրագրով նախատեսված վարձավճարի՝ պետության կողմից փոխհատուցվող 100% սահմանաչափի նվազեցնելու նպատակահարմարությունը՝ վարձավճարի մասով նախատեսելով նաև շահառուների սեփական մասնակցություն, որպեսզի վերջիններս ոռոգման ջուրը խնայողաբար և/կամ նպատակային օգտագործելու հարցում, ցանկացած դեպքում, ունենան նաև ֆինանսական շահագրգռվածություն, ինչպես նաև պետական աջակցության մասով նախատեսել ելքի ռազմավարության հավասարաչափ նվազման մոտեցում, գուցեև առավել երկար ժամանակահատվածով, որը թույլ կտա տնտեսվարողներին ադապտացվել պետական օժանդակության նվազմանը:
	Ընդունվել է մասամբ:

Ջրային կոմիտեն հարցում է կատարել ջրօգտագործողների ընկերություններին՝ մինչև  3 հա հողատարածք ունեցող կաթիլային համակարգով ոռոգում իրականացնող և պոտենցիալ ներդրողների վերաբերյալ: Վերջիններիս կողմից ներկայացված փաստացի տվյալների համաձայն ջրօգտագործողների ընկերությունների կողմից կաթիլային համակարգով ոռոգվող շուրջ 250.0 հազ. հա հողատարածքների համար օգտագործվում է շուրջ 980.0 հազ.մ3 ջուր: Նախնական տվյալներով կաթիլային ոռոգման համակարգ ներդրողները կօգտագործեն շուրջ 88.5 հազ.մ3 ջուր 22.14 հազ. հա հողատարածքի համար:

	3. Հստակեցման կարիք ունի Ծրագրի «ԱԿՆԿԱԼՎՈՂ ԱՐԴՅՈՒՆՔՆԵՐԸ» բաժնի շարադրանքը, քանի որ այն հստակ չի ներկայացնում, թե որոնք են ծրագրի իրականացման արդյունքում ակնկալվող արդյունքները:
	Ընդունվել է:
Լրամշակվել է:

	4. Հաշվի առնելով, որ պաշտոնական հրապարակման ենթակա են միայն նորմատիվ բնույթի իրավական ակտերը՝ առաջարկում ենք Նախագծի 2-րդ կետից հանել «պաշտոնական» բառը:
	Ընդունվել է: 
Լրամշակվել է:

	3. ՀՀ էկոնոմիկայի նախարարություն
	

	
	

	Միաժամանակ, առաջնորդվելով սոցիալական արդարության սկզբունքով, առաջարկում եմ դիտարկել ոռոգման արդիական համակարգեր արդեն իսկ կիրառող ջրօգտագործողներին՝ որպես շահառու ծրագրին մասնակցելու հնարավորության հարցը։
	Չի ընդունվել:
Մինչև առաջարկվող ծրագրի մեկնարկը ներդրումներ  կատարողները արդեն իսկ օգտվում են պետության կողմից տրվող սուբսիդիաներից, քանի որ տարբեր տարածաշրջաններում ունենալով տարբեր ինքնարժեք, ջրի 1 միավորին ընկնող արժեքը պետությունը սուբսիդավորւոմ է ՋՕԸ-ին:

	4.ՀՀ շրջակա միջավայրի նախարարություն

	

	
	

	Նախագծով դիտարկել նաև ծրագրով նախատեսված արտոնությունն ստորերկրյա քաղցրահամ ջրերով ոռոգում իրականացնող և իրենց հողատարածքներում ոռոգման կաթիլային կամ անձրևացման համակարգեր ներդնող տնտեսվարողների նկատմամբ կիրառելու նպատակահարմարության հարցը։ 
          Նախագծում բացակայում են կաթիլային և/կամ անձրևացման ոռոգման արդի համակարգի ներդրման արդյունավետությունը հիմնավորող հաշվարկային ամփոփ տվյալներ 1 հեկտարի համար։ Ինչպես նաև անհրաժեշտ է ներկայացնել համապատասխան հիմնավորումներ Նախագծով ներկայացված մշակաբույսերի համար պահանջվող ջրի ծավալը կաթիլային և/կամ անձրևացման արդի ոռոգման համակարգի ներդրման պարագայում՝ 1 հա-ի հաշվով։ 
          Ելնելով վերոգրյալից՝ Նախագծի ներկայացված տարբերակը հնարավորություն չի տալիս գնահատել կիրառվող տնտեսական մեխանիզմը /տվյալ դեպքում՝ արտոնության/ կիրառման նպատակահարմարությունը և՛ տնտեսվարողի, և՛ պետության տեսանկյունից։     
	Ընդունվել է մասամբ:
Կաթիլային և/կամ անձրևացման ոռոգման արդի համակարգերն իրենց բնույթով ներկայացնում են ճնշումային խողովակաշարերի առկայություն, այլ ոչ թե բաց ոռոգման համակարգեր, որը հնարավորություն է տալիս հաշվառել ջրի ծավալը:
[bookmark: _GoBack]Ինչ վերաբերում է ֆինանսական բեռին, ապա ծախսվող գումարների բեռը ընկնում է շահառուի վրա, քանի որ միջին գնահատականներով 1 հա հողատարածքում ամբողջական կաթիլային ոռոգման համակարգ ներդնելու համար միջին գնահատականներով (կախված որակից գները տատանվում են) ծախսը կազմում է 1.5 մլն դրամ: Անհրաժեշտ է նշել, որ 1 հա հողատարածքում ջրի միջին ծավալը կազմում է 4.0 հազ.մ3 ջուր: Հաշվարկները վկայում են, որ նույնիսկ փոխհատուցման դեպքում առկա է ֆինանսական տարբերություն: 



